
GOUVÈNÈ CUOMO ANONSE GWO ENVESTISMAN POU AMELYORE ESTASYON 

SANTRAL LONG ISLAND RAIL ROAD 
 

Inisyativ $121 Milyon Dola pou Rekonstwi Estasyon Hicksville Travo 
Konstriksyon yo ap Kòmanse 

 
Alokasyon yon Kontra $64.9 Milyon Dola pou Amelyore Jamaica Station 

 
Pwojè Gouvènè Cuomo sipòte grasa Pwogram Kapital MTA pou $27 Milya Dola  

 
Gade Rezilta Pwojè Hicksville lan La a ansanm ak Pwojè Jamaica an Isit 

 
Gouvènè Andrew M. Cuomo te anonse jodia gwo envestisman an kapital pou amelyore 
de (2) estasyon enpòtan sou 40 maylz chemendfè Long Island Rail Road (LIRR) ant 
Jamaica ak Ronkonkoma. Travo konstriksyon yo te kòmanse nan yon inisyativ $121 
milyon pou rebati ak modènize estasyon Hicksville, ki se estasyon ki pi frekante nan 
Long Island. Epitou, LIRR te jwenn yon kontra $64.9 milyon pou kreye yon nouvo 
platfòm ak ray nan estasyon Jamaica, ki se estasyon santral ak pwen transfè prensipal 
LIRR. Rezilta pwojè Hicksville lan disponib la a epi pwojè Jamaica an isit. 
 
Gouvènè Cuomo deklare: “Lè n ap fin refè (de) estasyon santral transpò ki gen anpil 
sikilasyon ladan yo, sèvis tren yo ap pibon, pi rapid ak pi fyab pou pasaje chemendfè 
Long Island Rail yo. Chak fwa envestisman nan transpò gen efè domino sou pwogrè ak 
kwasans ekonomik nan kominote ozalantou an. Pwojè yo fè pati nan plan agresif ak 
konplè gouvènman sa a pou renove enfrastrikti Eta a epi se de (2) rezon kifè New York 
Bati pou l Lidè.” 
 
Amelyorasyon nan Estasyon Jamaica 
 
Nouvo platfòm ak ray nan estasyon Jamaica pral pèmèt LIRR lan pou oryante tren yo pi 
fasilman, mete rayò ò-sèvis epi sipòte sèvis tren siplemantè ale-tounen depi Atlantic 
Terminal pou kliyan ki ale nan manifestasyon espòtiv ak evènman nan Barclays Center. 
Nouvo platfòm lan pral gen tou zòn datant ki gen miray vè epi ki chofe ansanm ak 
estasyon Wi-Fi ak chajman USB ki pèmèt kliyan yo rete konekte epi chaje telefòn yo 
pandan y ap tann tren an. Epitou, atis James Little ki rete New York pral kreye 
enstalasyon vè ki gen koulè eklatan sou pon Wès estasyon an epitou sou eskalye yo ki 
konekte nouvo platfòm estasyon an rive nan mezzanine AirTrain lan. 
 

https://www.governor.ny.gov/sites/governor.ny.gov/files/atoms/files/HicksvilleStationEnhancements.pdf
https://www.governor.ny.gov/sites/governor.ny.gov/files/atoms/files/JamaicaStationRenderings.pdf
https://www.governor.ny.gov/sites/governor.ny.gov/files/atoms/files/HicksvilleStationEnhancements.pdf
https://www.governor.ny.gov/sites/governor.ny.gov/files/atoms/files/JamaicaStationRenderings.pdf


Prezidan ak Direktè Egzekitif MTA Thomas F. Prendergast te di: “Plis gen ray ak 
platfòm, se mwens nou pral gen reta. Alokasyon pou Faz I pwojè a, ki finanse pa 
Capital Plan, se vreman yon bon nouvèl. Sa va ede aktive sa kliyan LIRR yo konn rele 
‘Ralantisman Jamaica’ (the Jamaica Crawl), an l ap entwodui nouvo sèvis tankou Wi-Fi 
ak estasyon chajman USB, epi l ap bati sou agajman nou san rete pou renouvle, 
amelyore ak devlope chak aspè nan MTA.” 
 
Pwojè a se yon eleman nan Pwojè Amelyorasyon Kapasite Jamaica an ki pral 
modènize enfrastrikti Estasyon Jamaica an yo te konstwi nan lane 1913. Travo yo pral 
rasyonalize konfigirasyon ray yo, ki te rete konsa depi yo te konstwi estasyon an epi sa 
va aktive sèvis la. Pwojè an te kòmanse nan lane 2010 epi y ap devlope li an de (2) faz 
avèk yon envestisman yo prevwa ki ta dwe atenn $442 mlyon dola anvan lafen ane 
2019. Finansman Faz I pwojè a soti nan yon konbinezon plan kapital pou lane 2010-
2014 MTA ansanm ak plan pou lane 2015-2019. 
 
Nouvo platfòm nan Jamaica, ki ta dwe louvri nan lane 2019, se youn nan yon seri pwojè 
amelyorasyon kapasite tout sistèm LIRR lan nèt, ki gen ladann tou yon dezyèm vwa 
fere san enteripsyon ant Farmingdale ak Ronkonkoma, epi yon twazyèm vwa fere sou 
Liy Prensipal soti nan Floral Park rive nan Hicksville, ansanm ak pwojè East Side 
Access lan pou mennen tren LIRR yo jiske nan Grand Central Terminal. Depi East Side 
Access la fini, nouvo platfòm lan nan estasyon Jamaica pral amelyore sèvis la anpil ant 
Atlantic Terminal nan Brooklyn ak Jamaica Station, sa ki va pèmèt tren navèt yo derape 
chak 7½ minit pandan è-de-pwent yo ak chak 15 minit pandan lòt moman yo, sa ki va 
pèmèt yon nivo sèvis ki pi wo anpil pase sa ki disponib selon orè tren nou genyen 
kounye an. 
 
Congressman Gregory W. Meeks deklare: “N ap kontinye envesti nan mentenans ak 
reyabilitasyon transpò ak enfrastrikti ki enpòtan, yon fason pou garanti deplasman ale-
retou ki pi efikas pou milye abitan Vil New York. Estasyon santral Hicksville ak Jamaica 
se de (2) nan kote ki gen plis moun nan Eta a, epi mizajou sa yo non sèlman pral pèmèt 
nou bay plis sèvis tren, men li pral amelyore anpil eksperyans transpò pasaje yo, an 
jeneral. Mwen kontan pwojè sa a ap pwogrese epi mwen remèsye Gouvènè Cuomo 
pou angajman li nan dosye sa a.” 
 
Senatè James Sanders Jr. deklare: “Transpò se kle pou asire aksè nan djòb, nan 
edikasyon ak plis toujou. Travo amelyorasyon yo nan estasyon Hicksville ak Jamaica se 
bagay ki pozitif, yon pa devan pou ede pasaje yo rivenan destinasyon yo pi rapid ak san 
danje. Mwen felisite angajman Gouvènè a anfavè pwojè sa yo epi m ao kontan lè 
moman an rive pou selebre lè yon fini.” 
 
Senatè Leroy Comrie di: “LIRR se yon artè enpòtan; malgre sa, anpil nan enstalasyon 
li yo bezwen modènize. Grasa Gouvènè Cuomo, Eta a ap antreprann yon kokennchenn 
efò pou transfòme nèt de (2) nan estasyon ki pi enpòtan, selon vizyon li genyen pou 
revitalizasyon transpò yo nan New York. Menmsi mwen te reyisi envesti $300,000 pou 
amelyorasyon nan enfastrikti an nan estasyon LIRR yo, mwen gen lespwa Gouvènè 
Cuomo pral kontinye sipòte efò mwen yo pou asire amelyorasyon nan tout estasyon yo 



ki nan 14yèm Distri Senatoryal.” 
 
Manm Asanble Vivian E. Cook di: “Grasa sipò san rete Gouvènè an anfavè MTA, 
renovasyon estasyon LIRR Jamaica an pral revitalize enfrastrikti nou an ki ansyen epi 
amelyore eksperyans transpò pasaje yo. Pwojè sa a pral refè nèt tout estasyon an pou 
pasaje yo kapab deplase pi fasilman ak yon fason ki pi fyab chak jou lasemèn. Sa se 
pwochen etap nan revitalizasyon ak transfòmasyon san rete Jamaica an epi pwojè a 
pral gen yon efè domino enpak pozitif pou tout rejyon an.” 
 
Prezidan awondisman Queens Melinda Katz deklare: “Pwojè sa yo se yon lòt 
egzanp de angajman Gouvènè Cuomo pou ranfòse enfrastrikti New York. Pwojè 
Estasyon Jamaica an patikilye pral ede moun deplase pi fasil ak san pwoblèm pou ni 
rezidan Queens yo ak pou tout vizitè ki transfere nan Long Island Rail Road nan 
Jamaica apre yo pran AirTrain an nan Ayewopò JFK an. Pwojè ki enpòtan tankou sa a 
pral ede garanti ke Queens pral jwenn pwosperite ak pibon kalite lavi pandan plizyè 
dizèn lane pi devan toujou.” 
 
Renovasyon Estasyon Hicksville lan 
 
Sèz maylz alès Jamaica, travo yo kòmanse sou yon lòt pwojè – travo modènizasyon 
pou $121 milyon dola pou ansyen estasyon Hicksville Long Island Rail Road lan epi 
preparasyon sit ki akote li kote konpayi chemendfè an pral konstwi yon nouvo 
koneksyon pou rive nan yon anbranchman ferovyè ki deja egziste alwès estasyon an. 
 
Pami travo renovasyon nan estasyon ansyen ki deja gen 55 lane, gen ladann Wi-Fi ak 
estasyon chajman USB nan tout estasyon an; yon sal dantant enteryè ki amelyore; 
nouvo platfòm ki gen miray vè, sal datant ki gen chofaj; pibon ekleraj; yon twati paviyon 
transparan; eskalye ki amelyore, eskalatò, asansè plaza, yon sistèm sekirite videyo, 
sistèm kominikasyon odyo ak nimerik epi pibon pano. Estasyon renove a pral gen 
aldann tou nouvo enstalasyon boza vè lamine atis Roy Nicholson ki baze New York ap 
fè, ki te konsevwa bèl kreyasyon boza twil mozayik la ki nan gichè biyè estasyon an nan 
lane 2001. Pandan travo konstriksyon yo sipoze kòmanse mwa sa a, travo estasyon an 
ta dwe fini nan peryòd prentan 2018 oplita. 
 
Anba lòd Gouvènè Cuomo, yo te redui tan pou fini travo konstriksyon yo pou 22 mwa, 
kidonk 13 mwa pi bonè pase sa yo te prevwa alorijin. Pwojè Hicksville la se youn nan 
divès pwojè LIRR yon inisyativ 2013 Antant sou Pwojè Travay (2013 Project Labor 
Agreement) ki te siyen ant LIRR ak Konsèy Sektè Bilding ak Konstwiksyon (Buildings 
and Construction Trades Council) nan Nassau ak Suffolk ki te ede redui depans 
konstriksyon yo pou 10%. Se MTA Capital Program ki sipòte pwojè a. 
 
Kevin S. Law, Prezidan an Direktè Jeneral Asosyasyon Long Island deklare: 
“Modènizasyon ak ekspansyon chemendfè Long Island Rail Road enpòtan pou 
kwasans ekonomik rejyon nou an, kidonk nou felisite envestisman istorik Gouvènè 
Cuomo nan pwojè enfrastrikti tankou Twazyèm Vwa ak Doub Vwa a ansanm ak 
rekonstriksyon yon nouvo estasyon LIRR tounf nan youn nan kat (4) pwen santral ki 



gen plis moun nan Hicksville.” 
 
Senatè Jack M. Martins di: “Mwen kontan travay avèk Gouvènè Cuomo pou rekonstwi 
epi revitalize estasyon Hicksville lan. Nan amelyore zòn datant yo, konstwi nouvo 
platfòm ak yon sèvis ki gen pibon rannman, amelyorasyon sa yo pral transfòme 
pozitivman estasyon LIRR moun plis itilize an. Pwojè a pral fasilite deplasman milye 
rezidan ki ale nan Estasyon Tren Hicksville lan toulejou.” 
 
Manm Asanble Michael Montesano deklare: “Hicksville se estasyon ki gen plis moun 
nan Long Island, kifè li bezwen yon renovasyon ki bon pou 21yèm syèk la. Travo 
amelyorasyon yo pral fè nan estasyon Hicksville lan pral fè lavi toulejou pou milye 
pasaje ap vin pi fasil epi li pral kreye yon pibon eksperyans transpò pou tout moun. 
Anba lidèchip Gouvènè Cuomo, envestisman estratejik nan enfrastrikti transpò yo 
sipòte kwasans ekonomik ak fòs kominote nou yo ansanm ak tout Long Island 
globalman.” 
 
Amelyorasyon Koridò 40 Maylz soti depi Ronkonkoma rive nan Jamaica 
 
Tout efò yo pou amelyore Estasyon Jamaica ak Hicksville fè pati de yon kantite pwojè ki 
fèt pou amelyore sèvis LIRR sou koridò santral chemendfè ki toujou bouche an, swa 
yon koridò 40 maylz ki soti depi nan Ronkonkoma, ki pase pa Hicksville, pou rive 
Jamaica. Pwojè sa yo gen ladann renovasyon enfrastrikti, acha nouvo tren, ekspansyon 
lakou pou pake tren yo nan Ronkonkoma, ajoute vwa tren ki rele ‘pocket tracks’ sou tout 
longè Branch Port Washington ak Babylon yo, ajoute yon dezyèm vwa nan Konte 
Suffolk epi pwojè yo pwopoze pou ajoute yon twazyèm vwa nan Konte Nassau. 

